
ದೇವಕೃತಮ್ ।
ಕ್ಷಮಸ್ವ ಭಗವತ್ಯಂಬ  ಕ್ಷಮಾಶೀಲೇಪರಾತ್ಪರೇ  ।
ಶುದ್ಧಸತ್ತ್ವಸ್ವರೂಪೇ    ಚಕೋಪಾದಿಪರಿವರ್ಜಿತೇ ॥ ೧॥
ಉಪಮೇಸರ್ವಸಾಧ್ವೀನಾಂ ದೇವೀನಾಂದೇವಪೂಜಿತೇ ।
ತ್ವಯಾ ವಿನಾಜಗತ್ಸರ್ವಂ ಮೃತತುಲ್ಯಂ  ಚ ನಿಷ್ಫಲಮ್  ॥ ೨॥
ಸರ್ವಸಂಪತ್ಸ್ವರೂಪಾ  ತ್ವಂ  ಸರ್ವೇಷಾಂ ಸರ್ವರೂಪಿಣಿ ।
ರಾಸೇಶ್ವರ್ಯಧಿದೇವೀ  ತ್ವಂ  ತ್ವತ್ಕಲಾಃ   ಸರ್ವಯೋಷಿತಃ ॥ ೩॥
ಕೈಲಾಸೇಪಾರ್ವತೀ ತ್ವಂ  ಚ ಕ್ಷೀರೋದೇ  ಸಿಂಧುಕನ್ಯಕಾ  ।
ಸ್ವರ್ಗೇ  ಚ ಸ್ವರ್ಗಲಕ್ಷ್ಮೀಸ್ತ್ವಂ      ಮರ್ತ್ಯಲಕ್ಷ್ಮೀಶ್ಚ    ಭೂತಲೇ ॥ ೪॥
ವೈಕುಂಠೇಚಮಹಾಲಕ್ಷ್ಮೀರ್ದೇವದೇವೀ   ಸರಸ್ವತೀ  ।
ಗಂಗಾಚತುಲಸೀ ತ್ವಂ  ಚಸಾವಿತ್ರೀ  ಬ್ರಹ್ಮಲೋಕತಃ  ॥ ೫॥
ಕೃಷ್ಣಪ್ರಾಣಾಧಿದೇವೀ   ತ್ವಂ ಗೋಲೋಕೇರಾಧಿಕಾಸ್ವಯಮ್  ।
ರಾಸೇರಾಸೇಶ್ವರೀ  ತ್ವಂ  ಚವೃಂದಾವನವನೇವನೇ ॥ ೬॥
ಕೃಷ್ಣಪ್ರಿಯಾ  ತ್ವಂ ಭಾಂಡೀರೇಚಂದ್ರಾ ಚಂದನಕಾನನೇ ।
ವಿರಜಾಚಂಪಕವನೇ ಶತಶ‍ೃಂಗೇಚಸುಂದರೀ ॥ ೭॥
ಪದ್ಮಾವತೀ  ಪದ್ಮವನೇ ಮಾಲತೀಮಾಲತೀವನೇ ।
ಕುಂದದಂತೀ ಕುಂದವನೇಸುಶೀಲಾಕೇತಕೀವನೇ ॥ ೮॥
ಕದಂಬಮಾಲಾತ್ವಂ ದೇವಿ ಕದಂಬಕಾನನೇಽಪಿಚ ।
ರಾಜಲಕ್ಷ್ಮೀ   ರಾಜಗೃಹೇಗೃಹಲಕ್ಷ್ಮೀರ್ಗೃಹೇ  ಗೃಹೇ ॥ ೯॥
ಇತ್ಯುಕ್ತ್ವಾ   ದೇವತಾಃ ಸರ್ವಾಮುನಯೋಮನವಸ್ತಥಾ  ।
ರುರುದುರ್ನಮ್ರವದನಾಃ ಶುಷ್ಕಕಂಠೋಷ್ಠತಾಲುಕಾಃ   ॥ ೧೦॥
ಇತಿ ಲಕ್ಷ್ಮೀಸ್ತವಂ   ಪುಣ್ಯಂ  ಸರ್ವದೇವೈಃ ಕೃತಂಶುಭಮ್ ।
ಯಃಪಠೇತ್ಪ್ರಾತರುತ್ಥಾಯ   ಸವೈಸರ್ವಂ ಲಭೇದ್ಧ್ರುವಮ್  ॥ ೧೧॥

ಅಭಾರ್ಯೋ ಲಭತೇಭಾರ್ಯಾಂವಿನೀತಾಂಸುಸುತಾಂ ಸತೀಮ್ ।
ಸುಶೀಲಾಂಸುಂದರೀಂ ರಮ್ಯಾಮತಿಸುಪ್ರಿಯವಾದಿನೀಮ್   ॥ ೧೨॥
ಪುತ್ರಪೌತ್ರವತೀಂ   ಶುದ್ಧಾಂ  ಕುಲಜಾಂಕೋಮಲಾಂವರಾಮ್ ।
ಅಪುತ್ರೋ  ಲಭತೇಪುತ್ರಂ  ವೈಷ್ಣವಂ ಚಿರಜೀವಿನಮ್ ॥ ೧೩॥
ಪರಮೈಶ್ವರ್ಯಯುಕ್ತಂ   ಚ ವಿದ್ಯಾವಂತಂ ಯಶಸ್ವಿನಮ್  ।
ಭ್ರಷ್ಟರಾಜ್ಯೋ    ಲಭೇದ್ರಾಜ್ಯಂ   ಭ್ರಷ್ಟಶ್ರೀರ್ಲಭತೇ    ಶ್ರಿಯಮ್  ॥ ೧೪॥
ಹತಬಂಧುರ್ಲಭೇದ್ವಂಧುಂ  ಧನಭ್ರಷ್ಟೋ   ಧನಂಲಭೇತ್ ।
ಕೀರ್ತಿಹೀನೋ ಲಭೇತ್ಕೀರ್ತಿಂ  ಪ್ರತಿಷ್ಠಾಂ   ಚ ಲಭೇದ್ಧ್ರುವಮ್  ॥ ೧೫॥
ಸರ್ವಮಂಗಲದಂಸ್ತೋತ್ರಂ  ಶೋಕಸಂತಾಪನಾಶನಮ್ ।
ಹರ್ಷಾನಂದಕರಂಶಶ್ವದ್ಧರ್ಮಮೋಕ್ಷಸುಹೃತ್ಪ್ರದಮ್    ॥ ೧೬॥
ಇತಿದೇವಕೃತಂಶ್ರೀಲಕ್ಷ್ಮೀಸ್ತೋತ್ರಂ     ಸಂಪೂರ್ಣಮ್ ।

